
DIDZA'DAU' ZI'AL BUZUJE' LU
GUICH SAN JUAN

Didza' nabdniru'

1 Rguixjoi'tu' lbi'ili' ca nac queé' Bonni' na'
zoaczé' dza ni'té, le byonitu' bé'é didza', len le
blé'itu' ca nac queé', len le buyutu' bené' Bonni'
na'. Gdantu' Lé'. BoOnni' ni naqué' Jesus, 1é' ca'
Didza' Nabdnigac Bundch. 2 Bonni' na' nabdanigac
bundch bului' lahué', ati' blé'itu' Lé'. Runtu' Ina'
lau queé', len rguixjoi'tu’ 1bi'ili' ca nac queé' Bonni'
na' nabdniru'. BOnni' ni gzdalené' Dios Xuz, len
chdului' lahué' ga zoaru'. 3 Le blé'itu' len le
bydnitu' rguixjoi'tu’ 1bi'ili' quié gacli' ca'lbi'ili' tuz
len netu'. Le nacté yol-la' tuz queéru' len Dios Xuz
lenca' len Jesucristo Zxi'né' Dios nac. 4 Ruzujtu'
queéli'lu guich 1é ni quié gac udzijiru' gdu ladxi'ru'.

Dios naqué' yent'

5 Lé ni nac didza' bydnitu' bé'lené' netu' didza'
Jesus, ati' le rguixjoi'tu' 1bi'ili'. Cni rna: “Dios
naqué' yeni', ati' nitu le nac chul x6hui' cutu runé’
Lé'” 6 Chqui' gnaru": “Nacru' tuz len Dios”, san
chqui' runru' le nac chul x6hui', 1é ni nac bé' rzi'
yé'ru'len cutu runru' le nac gduté li. 7Na'a, chqui'
runru' dxi'a, rdaru' lu yeni' ca na' Lé' naqueé'
dxi'a, zoé' lu yeni', nacru' tuz turu' len yeturu',
ati'xchoné'Jesucristo, Zxi'né' Dios rutuin ré'u dxi'a,
rugua yugu'té dul-la' nabaga'ru'.

8 Chqui' rnaru': “Cutu bi dul-la' runru®, rzi'
yé'iru' la' cuinzru', len cunazi' lu na'ru' le
nac gduté li. 9 Chqui' gxualépru' lahué' dul-la'
nabaga'ru', Dios runé' ca rné', len naqué' tsahui'.
Unit lahué' dul-la' nabaga'ru' len uné' ré'u dxi'a,
ugiié' ydgu'té le cunac dzag ré'u. 10 Chqui' gnaru':
“Cutu bi dul-la' nabdga'ru', nac ca gnaru': “Dios
rzi' yé'é”, ati' didza' queé' cutu runru' ca rna.

2

Cristo naqué' Nu ruddd xtidza'ru' lahué' Dios

1Lbi'ili', zxi'na'dau', ruzuja' queéli' lu guich 1é
ni, cui gunli' dul-la'. Na'a, chqui' nuti'téz nu gun
dul-la', zoa nu ruddéd xtidza'ru' lahué' Dios Xuz,
Lé' Jesucristo, Nu nac tsahui'. 2Nacczé' Nu budéd
cuini, gutié' quié bugié' dul-la' nabaga'ru' lahué'
Dios. Clégz gutié' quié bugtié' dul-la' nabaga'ru'
ré'u, san gutié' ca' quié bugiié' dul-la' nabaga'gac
bundch gduté yodzlyu.

3Chqui' runru' canacle gna bé'iné' ré'u, néziru'
chnunbé'ru' Lé'. 4 Nu rna: “Neda' nunbé'a-né'
Dios”, san cuturun ca rna bé'zxba queé', nu nirzi'
yé', len cutu run le nac gduté li. 5Nu run ca rna
xtidzé'é Dios, le nacté nadxi'i Dios nu ni ca ral-la'
gun. Chqui' runru' cni, néziru' ndquiru' queé' Dios.
6 Lézca' cni, nu rna: “Neda' ndquida' queé' Cristo”,
ral-la' gac nu na' ca na' guqué' Cristo cati' gdé'
y0dzlya ni.

Tu zxba cub
7Bochi' 1za'adau', ruzuja' queéli' lu guich zxba
ni. Cutu nac tu zxba cub, san zxba gul na', le
zoalen Ibi'ili' dza ni'té. Zxba gul na' nac didza'

byénili' dza ni'té. 8 Lézca' nac ca ruzuja' queéli' lu
guich tuzxbacub,léna'lenacté bené'Jesus carna,
ati'runli' ca'lbi'ili' carna, le chrdéd quile nac chul
XOhui', ati' yeni' gdu chrzeni'.

9Nurna: “Zoa'lu yeni"”, san curle'i dxi'a bochi'
1z€'i, nu ni ni run le nac chul x6hui'. 10Zoa lu yeni'
nu nadxi'i bochi' 1zé'i, len cutu zoalen lei le run
ga nu gchixi gnigui. 11 Run le nac chul x6hui' nu
curle'i dxi'a bochi' 1z&'i, len rda ga chul. Cutu nozi
ga zeaj, le run ga nachul nanit nu na' le nac chul
na'.

12 Ruzuja' queéli' lu guich, zxi'na'dau', le
chbunit lahué' Dios dul-la' nabaga'li', le runé'
le gzxi' lu né'é guné'. 13 Ruzuja' queéli' lu guich,
Ibi'ili' nacli' xuz, le ninbé'li' Nuna' zoacz dza ni'té.
Ruzuja' queéli' lu guich, bi'i ra'ban, le chbuxicjli'
tu' x6hui'.

14 Chbuzuja' queéli' lu guich, zxi'na'dau', le
nunbé'li'-né' Dios Xuz. Chbuzuja' queéli' lu guich,
Ibi'ili' nacli' xuz, le ninbé'li' Nuna' zoacz dza ni'té.
Chbuzuja' queéli' lu guich, bi'i ra'bdn, le nacli' bi'i
nal, ati' xtidzé'é Dios nazi' lu na'li', len chbuxicjli'
tu' x0hui'.

15 Cutu gdxi'izli' y6dzlyu ni, len clégle dé yodzlyu
ni. Chqui'zoa nu nadxi'i yddzlyu, cutu nadxi'i Dios
Xuz. 16 Cni nac, le cutu nac le ré'nné' Dios Xuz
le tun bundach yddzlyu ni, san nac le té'ni bunach
yOdzlya ni. Tuné' le rdzag ladxi' yol-la' bunachz
quequé'. Tuné'le rdani yoj lauqué' le cunac. Tun
ba zx0n cuinqué'ni'aquile dé quequé'. Cninacgac
le cundc tuné'. 17 Huaddd qui yodzlyu ni lenca' qui
leta'zéladxi'gac bunach, san nurun caré'nné' Dios
soa tsalzu.

Nurui'didza' gduté lilen nurzi' yé'

18 7Zxi'na'dau', chzoaru' dza udx, len ca na'
chbyénili' huidé' bonni' rda'bagué'é Cristo, 1ézca'
na'a chgzu lau nacu'é zian bonni' ta'da'bagué'é
Cristo. Qui 1é ni na' néziru' chzoaru' dza udx.
19 Gularujé' ladjru' bonni' cni, san cutu glaqué'
tuz len ré'u. Lamaru' glaqué' tuz len ré'u,
la'cud'lenteczé' ré'u. Na'a, gularujé' quié gac bé'
cutu nacqué' tuz len ré'u yugu'te'.

20 Na'a, chzoalen lbi'ili' Bo' La'y nagu'é ré'u Nu
nac la'y, ati' néziczli' yugu'té. 21 Buzuja' queéli’
lu guich, le chndzili' le nac gduté li, len clég le
cundzili' lei. Nozili' ca' cutu ca' rzi' yé' nu nozi le
nac gduté li.

22 ;Nuzxa caz na' nu rzi' yé'? ;Naru' cu nac nu
na'rda'baga' naqué' Jesus Nu bsolé'é Dios? Nac nu
ni bonni' rda'bagué'é Cristo, le rda'bagué'é naqueé'
Dios Xuzé' Jesus, len rda'bagué'é ca' naqué' Jesus
Zxi'mé' Dios. 23 Nuti'téz nu rdd'baga' Dios Zxi'n,
cutu ca' zoalené' nu na' Dios Xuz. Nuti'téz nu rné
yaljlulunaqué'Zximé' Dios Jesus, 1ézca' z0alené' nu
na' Dios Xuz.

24 Na'a, gul-gii' latj ugd'nlentecz lbi'ili' le
byonili' dza ni'té. Chqui' uga'nlentecz 1bi'ili' le
byonili' dza ni'té, 1ézca' 1bi'ili' uga'nlenteczli'-né'
Dios Zxi'n lenca' len Dios Xuz. 25 Nac 1€ ni le gzxi'
lu né'é Dios, gunné' queéru' yol-la' na'ban gdu.

26 Chbuzuja' queéli' lu guich 1€ ni ca nac que-
gac nup ta'zi' ye'i Ibi'ili'. 27 Na'a, zoalené' 1bi'ili'
Dios Bo' La'y. Bsolé'é Lé' queéli' Cristo, ati' Léczé'
ZOalentecz€' 1bi'ili'. Qui 1é ni na' cutu rquinili' nu
usédilbi'ili', le chzoalen lbi'ili' Nu na' rusédilbi'ili',

ati'didza' gdutéliru'é Lé'len cutu rzi' yé'é. Ca na'
chnazédli', gul-zoalenteczé' Cristo.

28 Na'a, zxi'na'dau', gul-zdalenteczé' Cristo quié
cati' ului' lahué' Lé', gacru' rugu ladxi', len cutu
utui'ru' soaru' lahué' Lé' cati' huodé'. 29 Chqui'
nézili' naqué' tsahui' Dios, ral-la' gndzili' ca' nac-
gac zxi'né' Dios yugu'té nup tun le nac tsahui'.

3

Nup nacgac zxi'né' Dios

1 Gul-yu ca nadxi'itsquiné' ré'u Dios Xuz, bené'
ga nazi' laru' zxi'né' Dioscz. Qui l1é ni na' cutu
ca' nunbé'gac le nacru' bundach yddzlyu ni, le cutu
glunbé'é Jesus. 2 Bochi' 1za'adau', na'a chnacru'
zxi'mé' Dios, len cutu nac bé'ini le ral-la' gacru'.
N&ziru' cati'ului'lahué'Jesus, gacru' canaqué' Lé',
le glé'iru'-né' catéznaqué' Lé'. 3Nuti'téz nurun 16z
gac ca naqueé' Jesus, rui' ladxi' gac dxi'a nu na' ca
na' naqué' dxi'a Jesus.

4 Nuti'téz nu run dul-la' rguitsj zxba queé' Dios,
le nac le rguitsj zxba le nac dul-la'. 5 N6zili' bului’
lahué' Jests quié bugiié' dul-la' nabaga'ru', len
cutu bi dul-la' runé' Lé'. 6 Nuti'téz nu dzag Lé' cutu
run dul-la'. Nuti'téz nu run dul-la' gatga ble'i Lé'
len cutu nunbé' Lé' Jesus. 7 Zxina'dau', qui nadxi
nu si' ye'ilbi'ili'. Nu run le nac tsahui', nac tsahui'
nu na' ca na' naqué' tsahui' Jests. 8 Nu runtecz
dul-la' naqui qui tu' x6hui', le run dul-la' tu' x6hui'
dza ni'té. Qui lé ni na' dului' lahué' Zxi'né' Dios,
quié usnitié' yugu'le nun tu' x6hui'.

9 Nuti'téz nu nac zxi'né' Dios cutu runtecz
dul-1a', le zoalentecz nu na' le nazi' nu na' lu né'é

Dios Xuz. 10 Cni nac bé' nup nacgac zxi'né' Dios
len nup nacgac zxi'n tu' x6hui'. Nuti'téz nu curun
le nac tsahui' len cunadxi'i bochi' 1z€'i cutu naqui
queé' Dios.

Ral-la' gdxi'icru'-né' bdchi'ru' ta'yejlé'é Cristo

11 Lé ni nac didza' chbydénili' dza ni'té, le rna:
“Ral-la' gdxi'iru' 1za'ru' turu' yeturu'.” 12 Cutu
ral-la' gunru' ca na' bené' Cain. Guqué' Cain qui
tu' x6hui' ati' buddddé'-bi' bi'i boché'e. ¢Bizx quié
buddddé'-bi' bi'i boché'é? Buddddé'-bi' le glac le
cundc le bené' Cain na', san le benbi' bi'i boché'é,
tsahui' glac.

13 Bécha'adau', cutu ubdnili' chqui' cuta'le'i
1bi'ili' dxi'a bundch y6dzlya ni. 14Ndziru' chgdddru'
lu yol-la' gut len chdé queéru' yol-la' na'ban gdu
le nadxi'igacru'-né' bdchi'ru'. Nu cutu nadxi'i
boOchi' 1z€'i, chnatcz nu na'. 15 Nuti'téz nu curle'i
dxi'a bochi' 1zé'i, nac gdoédi bunach nu na', ati'
nézili' cutu dé yol-la' na'ban gdu qui nitu nurudodi
bundch. 16 Cni nunbé'ru' yol-la' nadxi'i le nac
gdu, le budodé' yol-la' na'ban queé' Jesus, gutié'
uldz queéru'. Lézca' cni ré'u ral-la' udodru' yol-la'
na'ban queéru', gaclencru'-né' béchi'ru'. 17 Na'a,
nuti'téz nu dé yol-la' tsahui' qui, 1€ na' dé yodzlyu
ni, ati' rle't bochi' 1z&é'i, bi ryadzj queé', len
cutu ruhuechi' ladxi' 1é', bi unédzj queé', ¢naru'
nadxi'itsa Dios nu na'? 18 Zxi'nma'dau', ral-la’'
gdxi'iru' 1za'ru', clég len didza'z o lu ydl-la' rnéz
queéru', san gdu ladxi'ru' lenca' len gduté yol-la'
run queéru' ral-la' gdxi'iru'lza'ru'.

Lerunru'loz lahué' Dios

19-20 Chqui' cni nadxi'icru-né' bochi' 1za'aru',
ndziru' naquiru' qui Nu na' nac gduteé li, ati' lahué'
Dios huac c6' dxiicjladxi'dau'ru' chqui' ruxds ré'u
ladxi'dau'ru', le ractscaré' Dios ca ladxi'dau'ru', ati'
Lé'nbzczné' yagu'té. 21 Bochi' Iza'adau', chqui' cutu
ruxds ré'u ladxi'dau'ru', dé le runru' 16z lahué'
Dios 22]e néziru' gunné' queéru' biti'téz bi gnabru'
lahué'. Cninac, le runru' ca rna bé' zxba queé'len
le rdzag ladxé'é Lé'. 23 Lé ni nac zxba queé', quié
tséjlé'ru'-né' Jesucristo, Zxi'né' Dios, len gdxi'iru'
lza'ru' ca na' chgna bé'iné' ré'u. 24 Zoalen Dios nu
run ca rna bé' zxba queé', ati' Dioscz z0alené' nu
na'. Cni ndziru' dzagteczé' ré'u Lé', le chbsolé'é
queéru' Dios Bo' La'y.

4

Le nac bé' zoalené' ré'u Dios Bé' La'y

1 Bochi' 1za'adau', cutu tséjlé'li' nuti'téz nu rna
zOalené' lei Dios Bo' La'y, san gul-si' bé' nu na',
chqui' zdalené' lei Dios B6' La'y, le ta'dé' yodzlyu ni
zian bonni' ta'zi' yé'e, tamé' tu'é didza' ulaz queé'
Dios. 2 Cni gunbé'li'-né' bonni' zdalené' 1&' Dios Bo'
La'y. Naqui queé' Dios bonni' rné' yalj lulu ca
bidé' Jesucristo, Nu bsolé'é Dios, rné' guqué' gdu
bundch. 3 Lézca' cni, cutu naqui queé' Dios bonni'
cutu rné' yalj lulu ca bidé' Jesucristo, rné' cutu
guqué' gdu bunach. Bonni' ni naquiné' qui nu na'
rda'baga' Cristo, nu na' chbydnili' ral-la' guid, ati'
na'a chzoa rda yodzlyu ni.

47Zxi'na'dau', ndquili' queé' Dios, len chbuxicjli'
nup na' ta'zi' yé', le napr yol-la' huac uné bé' Nu
na' zoalen 1bi'ili' ca nu na' rda yodzlyd ni. > Lequé'

nacqué' bunach yodzlyu. Qui 1é ni na' tu'é didza'
qui le nac qui yodzlyu, ati' bundch yodzlya ni tu'zé
naggac lequé'. 6 Naquiru' ré'u queé' Dios. Nu
nunbé' Dios ruzé nag ré'u. Nu cunaqui queé' Dios
cutu ruzé nag ré'u. Cni ndnbé'ru' nu na' yu'u lei
Bo' rui' didza'le nac gduté li lenca' nu na' yu'u lei
bo' rzi' yé'.

Naljlen Dios ydl-la' nadxi'i

7 Bochi' 1za'adau', ral-la' gdxi'iru' lza'ru', le
naljlen Dios y0l-la' nadxi'i, ati' nuti'téz nu nadxi'i
1zé'i naljlen ca' Dios, len nunbé' Dios. 8 Nu cu-
nadxi'i 1zé'i, cutu nunbé' Dios, le naljlen Dios
yol-la' nadx{i'i. 9 Cni bulu'é lahui ca nadxi'iné' ré'u
Dios, bsolé'é yodzlyunila'z dui Zxi'nczé', quié gata'
queéru' yol-la' na'bdn gdu ni'a queé' Lé'. 10Cninac
bé' yol-la' nadxi'i gdu, clég ca nadxi'iru'-né' Dios,
san ca na' Lé' bdxi'iné' ré'u, len bsolé'é Zxi'nczé'
quié gutié', bugiié' dul-la' nabéga'ru'.

11 Bochi' 1za'adau', chqui' cni bdxi'itsquiné' ré'u
Dios, 1ézca' ré'u ral-la' gdxi'iru' Iza'ru'. 12 Gatga
nu ble'i Dios, san chqui' nadxi'iru' 1za'ru', Dios
z0alené' ré'u ati' nac bé' nadxi'iru'-né' Dios gdu
ladxi'ru'. 13 Noéziru' zodalenru'-né' Dios, ati' Lé'
zOalené' ré'u, le bsoOlé'é queéru' Dios Bo' La'y.
14 Netu' blé'itu' le bené' Dios Xuz, len runtu' Ina'
lau qui. Lé' bsolé'é Zxi'nczé' Nu rusld bundach
yodzlyd. 15 Nu rné yalj lulu naqué' Jesus Zxi'né'
Dios, Dios zdalenczé' nu na', ati' lei zoalen Dios.

16 Ré'"u ni néziru' len réjlé'ru’' nadxi'iné' réu
Dios. Naljlen Dios yo6l-la' nadxi'i, ati' nu nadxi'i
1zé'i, zoalen Dios nu na', ati' Dios zOalené' lei.
17 Cni run dxin lu icj ladxi'dau'ru' y6l-la' nadxi'i,

run ga cutur radxiru' dza gchugué' Dios quegac
bunach. Ca naqué' Jesus, nacru' ca' ré'u yodzlyu
ni. 18 Chqui' gdxi'iru'-né' Dios, cutu bi gadxiru'.
Cati'nadxi'iru'-né'Dios gdu ladxi'ru', runé' ga cutu
radxiru'. Nu radxi, rzaca' rgui'i. Nu na' radxi, cutu
nadxi'i Dios gdu ladxi'.

19 Ré'u ni nadxi'iru'-né' Dios, le bdxi'iczné' ré'u
zi'al Lé'. 20 Chqui' nu gna: “Neda' nadxi'ida'-né'
Dios”, san cutu rle'i dxi'a bochi' 1z&'1, nu ni rzi' yé'.
Nu cutu nadxi'i bochi' 1zé'1 nu rlé'ité, ¢nacxcz gac
gdxi'i Dios len gatga ble'i Lé'? 21 Cni gna bé'iné'
ré'u Jesus, gné': “Nu nadxi'i Dios, ral-la' gdxi'i ca'
bochi'1zé'1.”

S

Ca gac uxicjru' lu le rac queéru' yodzlyu ni
INuti'téznurejlé' Jesus naqué' Cristo, nac zxi'né'
Dios nu na', ati' nuti'téz nu nadxi'i Dios Nu buzda
lei, ral-la' gdxi'i ca' 1zé'i nu nac zxi'né' Dios. 2 Cni
raquibe'iru' nadxi'igacru'-bi' zxi'né' Dios. Nac cni
chqui' nadxi'iru'-né' Dios len runru' ca rna bé'iné'

ré'u. 3 Cni nac bé' nadxi'iru'-né' Dios. Nac cni
chqui' runru' ca rna bé'iné' ré'u, len cutu nac

banig 1é na' rna bé'iné' ré'u. 4 Nuti'téz nu nac
zxi'mé' Dios ruxicj lu le rac yodzlya ni. Chbuxicjru'
lu le rac yodzlyu le réjlé'ru'-né' Dios. 5 ¢Nuzxa na'
ruxicj lu le rac yodzlya? Run cni nu rejlé' naqué'
Jesus Zxi'né' Dios.

Dios Bo' La'y runé' Ina' lau queé' Cristo
6 Cniblé'é Jesucristo, bidé' bdilé' nis, len bulaljé'
xchoné', len clégz bdilé' nis, san lézca' bulaljé'
xchoné'. Dios Bo' La'y naqué' Nu run Ina' lau

queé', le nac gduté 1li didza' ru'é Dios Bo' La'y.
7 Tsonn nup tun Ina' lau queé' Jesus ni' yehua'
yub4, Dios Xuz, len Dios Zxi'n, 1é' ca' Didza', len
Dios Bo' La'y. Yonné' ni, tuz nacqué'. & Lézca' cni,
tsonnletunlna'lau queé'luyuni, Dios Bo'La'y, len
le bdilé' nis Jesus, len ron ni' bulaljé' 1€'i yag cruz,
ati' yonn ni, tuz ca ta'na. 9 Chqui' si' lu na'ru' le
tun Ina' lau bundach, le runé' Ina' lau Dios nactér
Isaca'. Lé na' bené' Ina' lau Dios nac le bené' Ina'
lau queé' Jesus, gné' naqué' Zxi'nczé'. 10 Nu rejlé'
Zxi'mé' Dios, nazi' lu né'ile nuné'Ina'lau Dios. Nu
curejlé' Dios, nac ca rna nu na': “Dios rzi' yé'é.”
Cni nagc, le cutu gyejlé' le bené' Ina' lau Dios queé!
Zxi'mé'. 111.¢ ni nac le bené' Ina' lau Dios. Gné'
chbenné' queéru' yol-la' na'ban gdu, ati' Zxi'né' na'
naqué' Nu nabdniru' cni. 12 Nu zdalené' lei Zxi'né'
Dios, dé yol-la' na'bdn gdu qui. Nu cuzdalené' lei
Zxi'né' Dios, cutu dé yol-la' na'ban gdu qui.

Ca gndziru' dé queéru' yol-la' na'ban gdu

13 Lbi'ili' na' réjlé'li'né' Zximé' Dios, ruzuja'
queéli' lu guich 1& ni quié gnozili' chdé yol-la’
na'ban gdu queéli', len qui€ gac gdu ca réjlé'li'-ne'
Zxi'mé' Dios.

14 L& ni nac le ruzxoni ladxi'ru' Lé'. Chqui' bi
gnabru' lahué' ca rémné' Lé', Lé' ryOnné' ré'u.
15 Chqui' néziru' ryonné' ré'u ca nac bi rnabiru' Lé',
néziru' ca' gdél-li'czru'lé na' rnabru'lahué'.

16 Chqui' nu gle'i bochi'1z&é'i run dul-la' cunaché!
yol-la' gut, ral-la' gnab qui nu na' lahué' Dios, ati'
Lé' gunné' yol-la' na'ban qui. Cni rnia": Ral-la'
gnabli' quegac nup tun dul-la' cunaché'yol-la' gut.
Dé dul-la' naché' yol-la' gut. Cutu rnia' gnabli'
qui nu run dul-la' cni. 17 Yugu'té le cundc tsahui'

nac dul-la', san dé dul-la' cunaché' yol-la' gut.
18 Néziru' cutu runtecz dul-la' nu nac zxi'né' Dios,
lerun chi'é nuna'Zxi'nczé'Dios, ati' tu' xohui' cutu
saqui' bi gun qui.

1I9N6ziru' yu'uru'lu né'é Dios, ati' yu'ugac lu na'
tu' x0hui' yugu'té bunach tui'ladxi'gac le dé yodzlyu

ni,

20 Na'a, noéziru' chbidé' ni Zximé' Dios, len
benné' queéru' yol-la' rejni'i, quié gunbé'ru' Nu
na' nac gduté li. Zoalenru' Nu na' nac gduté li le
zOalenru'-né' Jesucristo, Zxi'né' Dios. Nu ni nac
Dios gdu, len Nu runn queéru' yol-la' na'ban gdu.
217Zxi'na'dau', gul-gun chi'i cuinli' cui tsej ladxi'cli'
bdau' guioj bdau' yag. Ca' gac.

